
УРАН САНОАТИ ТАЪСИРИ ҲУДУДЛАРИДАГИ ТАБИИЙ 

СУВЛАР РАДИАЦИОН КЎРСАТКИЧЛАРИНИНГ ЯДРО-ФИЗИК 

ТАДҚИҚ УСУЛЛАРИ 

А.К..Қутбеддинов профессор НДПИ 

Мақолада уран саноати таъсири ҳудудларидаги табий сувлар радиацион 

кўрсатгичларнинг ядро-физик тадқиқ усуллари орқали аниқлаш ва илмий 

асослаш муҳим аҳамиятга эга эканлиги кўрсатилган. 

Тяанч сўзлар: табиий фанлар, радионуклидлар хусусияти, сув, тупроқ, 

ўсимликб эксприментал тадқиқотлар, радиоактив мувозанат, алфа-

эксрометрик усул. 

В данной статье указано ванное значение определения и научного 

обоснования радиационных показателей естественных вод регионов 

воздействия урановой промышленности ядерно-физическими методами. 

Ключевые слова: Естественные наука, свойство радионуклидов, вода, 

почва, растения, экспериментальной исследования, радиоактивное равновесие, 

альфа-спектрометрический метод. 

This article indicates the importance of determining and scientifically 

substantiating the radiation indicators of natural waters in regions impacted by the 

uranium industry using nuclear physical methods. 

Key words: Natural science, properties of radionuclides, water, soil, plants, 

experimental research, radioactive equilibrium, alpha spectrometric method. 

Инсониятнинг табиатга техноген таъсири кучая борган сари табиий 

мувозанатнинг бузилиши оқибатида уларнинг яшаш тарзи, соғлиги, ижтимоий 

муҳитга бўлган акс таъсири тобора жиддий тус олмоқда. Жаҳоншумул 

муаммоларнинг шундай бир гуруҳлари мавжудки, уларнинг у ёки бу даражада 

ҳал қилинишининг ўзиёқ бутун сайёрамиздаги ижтимоий ҳаётнинг келажак 

даврларидаги аниқ манзараларини тасаввур қилиш учун имкон беради. Улардан 

бири „Инсон - табиат“ муносабатлари сирасига кирадиган, хусусан, хом ашё 

ресурсларини тежаш, энергия танқислигини бартараф этиш, аҳолини озиқ-овқат 

ва ичимлик суви билан таъминлаш ва табиатни муҳофаза қилишдир. Марказий 

Осиё минтақасининг табиати ва ҳаттоки ижтимоий муҳити қадимдан табиат 

томонидан инъом этилган сув заҳираларидан қай даражада самарали 

фойдаланишга қўпроқ боғлиқ бўлиб келганлиги ҳеч кимга сир эмас. Aммо 

инсониятнинг бу борадаги эҳтиёжлари ва мавжуд бўлган заҳиралар ўртасидаги 

мутаносиблик аллақачон долзарб муаммо даражасига етганлигини ҳам унутиб 

бўлмайди.[1-4] 

Табиий сувлар радиацион кўрсаткичларини ядро-физик тадқиқ қилиш 

усуллари асосида қуйидаги илмий янгиликларга эришдик: 

-  кон-металлургия саноатини таъсири ҳудудидаги табиий сувлар 

таркибидаги кимёвий элементлар миқдорлари илк бор аниқланди; 

-  аналитик ва радиометрик таҳлил усулларидан фойдаланиб кон-

металлургия саноатини таъсири ҳудудидаги табиий сувлар таркибидаги 

радионуклидлар миқдорларини аниқлаш имкониятлари топилди; 

- - табиий сувлар радиацион кўрсаткичлари аниқлашнинг 

экспериментал ва назарий илмий асослари ишлаб чиқилди. 

 Навоий вилояти  Ўзбекистонда асосан чўл ҳудудда жойлашган бўлиб, кон-

металлургия саноатининг асосий иш жараёни сув билан боғлиқ. Ҳар қандай 

саноат корхоналари каби кончилик саноатида ҳам ишлатилган саноат оқава 

сувлари саноат чиқиндилари омборларига ташалади. Ушбу саноат оқава 

сувларининг ер ости ва ер усти сувларига таъсирини аниқлаш доимо махсус 

лабораториялар кузатуви остида бўлади, саноат оқава сувларининг радиацион 

кўрсаткичлари белгиланган меъёр СанҚваМ бўйича назорат қилиниб борилади. 

Саноат чиқиндилари омборлари атрофидаги кузатув қудуқларидан олинган 

сув намуналарининг таҳлил натижалари қуйидаги 1-жадвалда келтирилган.  

1-жадвал 

Саноат чиқиндилари омборлари атрофидаги кузатув қудуқларидан 

олинган сув намуналарининг таҳлил натижалари 

Н

амуна 

№ 

Ҳажмий солиштирма 

фаоллик, Бк/л 

Йиғинди ҳажмий 

солиштирма фаоллик, 

Бк/л 

U-238 

(12,5Бк

/л) 

Ra-

226 

(4.10-3 

Бк/л) 

Th-232 

(4,9.103 

Бк/л) 

Po-210 

(340 

Бк/л) 

α-

нурланиш 

(0,2 Бк/л) 

β-нурланиш 

(2,0 Бк/л) 

Ер усти сувлари 

1 0,76 0,016 0,18 0,013 0,17 ± 0,07 0,50 ± 0,11 

2 0,81 0,019 0,26 0,016 0,18 ± 0,09 0,57 ± 0,14 

3 0,73 0,014 0,16 0,008 0,18 ± 0,08 0,54 ± 0,12 

4 0,78 0,024 0,23 0,017 0,19 ± 0,07 0,53 ± 0,12 

5 0,53 0,020 0,28 0,024 0,19 ± 0,10 0,47 ± 0,10 

6 0,58 0,032 0,37 0,052 0,20 ± 0,10 0,32 ± 0,10 

7 0,73 0,038 0,16 0,021 0,21 ± 0,11 0,45 ± 0,18 

8 0,64 0,035 0,19 0,011 0,19 ± 0,12 0,55 ± 0,19 

Ер ости сувлари 

9 0,91 0,024 0,22 0,010 0,32 ± 0,12 2,61 ± 0,47 

10 0,98 0,014 0,18 0,008 0,42 ± 0,15 3,68 ± 0,53 

Олинган 1-жадвал натижаларидан кўринадики, йиғинди ∑α ва ∑β-фаоллик 

қийматлари ер усти сувлари 1, 2, 3, 4, 5, 6 намуналарида, ичимлик сувлари учун  

ўрнатилган меъёр даражасида - ∑α≤0,2 Бк/л ва ∑β≤2,0 Бк/л экан. Ер ости сувлари 

7, 8,9,10 намуналарида ўрнатилган меъёр даражасидагидан катта ∑α-фаоллик 

қиймати топилган. Бу сув намуналарида ўтказилган таҳлиллардан радиофаол 

мувозанат коэффициенти-Крм бузилиши уран 234U/238U изотоплари нисбатига 

боғлиқ бўлиши мумкин. Чунки 234U изотопининг солиштирма фаоллиги – 2,3*108 

Бк/л ни ташкил этади. Бу эса ўз навбатида сув намуналари таркибида 234U изотопи 

миқдорининг бироз ошиши радиофаол мувозанатнинг бузилишига ва бу бузилиш 

∑α-фаоллик қийматининг ошишига олиб келишини исботлайди. 

Табиий сувларининг изотоп таҳлилини ўтказишдан олдин уларни 

радиокимёвий тайёрлаш, сув намуналарда уран изотоплари - 234U, 235U, 238U 

концентрациясини бойитиш, халақит берувчи радионуклидлар ва темирни 

экстрацион ажратиш, электролитик усулда саноқ намунаси тайёрлаш керак 

бўлади. Уранни электролитик усулда чўктириш учун зангламас пўлатдан ясалган 

коррозияга чидамли подложка олинади. Ураннинг барча изотоплари -234U, 235U, 
238U радиокимёвий тайёрлаш жараёнида ўзларини бир хил тутади, бир хил 

ажралади ва бир хилда чўкади.  

Келтирилган 1 ва 2-расмлардан кўриниб турибдики, ер усти ва ер ости сув 

намуналарида солиштирма ∑α-фаолликнинг қиймати 234U изотопи 

концентрациясига боғлиқ экан. Сув намуналаридаги уран 234U/238U изотоплари 

ўртасидаги радиофаол мувозанат коэффициенти-Крм бузилиши уран 234U изотопи 

концентрациясига боғлиқ ҳолда сув намуналарининг солиштирма ∑α-фаоллик 

қийматини ҳам оширар экан. 

 

1-расм. Ер усти сув намуналаридаги солиштирма ∑α-фаолликнинг 234U 

изотопи концентрациясига боғлиқлик графиги 

2-расм. Ер ости сув намуналаридаги солиштирма ∑α-фаолликнинг 234U 

изотопи концентрациясига боғлиқлик графиги 

1-расмда ер усти сувлари намуналаридаги уран 234U изотопи 

концентрацияси қиймати 45 мкг/гдан 50 мкг/гга ошганда 1-чизиқ, бу сув 

намуналарининг солиштирма ∑α-фаоллик қиймати пропорционал тарзда 0,12 

Бк/лдан 0,18 Бк/лга ошган. Худди шундай 1-расмда ер усти сувлари 

намуналаридаги уран 234U изотопи концентрацияси қиймати 49 мкг/гдан 58 

мкг/гга ошганда 2-чизиқ, бу сув намуналарининг солиштирма ∑α-фаоллик 

қиймати пропорционал тарзда 0,13 Бк/лдан 0,19 Бк/лга  ошган.  

3-расм. Ер усти ва ер ости сув намуналаридаги солиштирма йиғинди β-

фаоллик қийматининг 40К изотопи миқдорига боғлиқлик графиги 

Келтирилган 3-расмда эса ер ости сувлари намуналаридаги уран 234U 

изотопи концентрацияси қиймати 50 мкг/гдан 90 мкг/гга ошганда 1-чизиқ, бу сув 

намуналарининг солиштирма ∑α-фаоллик қиймати пропорционал тарзда 0,18 

Бк/лдан 0,32 Бк/лга ошган. Уран 234U изотопи концентрацияси қиймати 65 

мкг/гдан 120 мкг/гга ошганда 2-чизиқ, бу сув намуналарининг солиштирма ∑α-

фаоллик қиймати пропорционал тарзда 0,19 Бк/лдан 0,34 Бк/лга ошган. 1 ва 2-

расмлардан яна шу нарса кўринадики, ер ости сувлари намуналарида уран 234U 

изотопи концентрацияси ер усти сувлари намуналаридаги уран 234U изотопи 

концентрациясидан юқори экан.  

Келтирилган 3-расмда, ер ости ва ер усти сувларида ∑β-фаолликнинг 40К 

ўртача концентрациясига боғлиқлик графиги келтирилган. Бундан кўринадики, 

сувдаги ∑β-фаоллик катталиги асосан 40К изотопининг солиштирма β-активлиги 

ҳисобига ошар экан. Бундан ташқари, сув намуналари таркибида 40К изотопи 

концентрацияси қанча кўп бўлса, намунанинг ∑β-фаоллиги шунча юқори 

бўларкан. 

Юқорида олиб борилган тажрибаларнинг натижалари сифвтида шуни 

такидлаш мумкинки, уранни геотехнологик услубда кайта ишлаганда фойдали 

компонент ажратиб олингандан кейин жуда катта миқдорда саноат оқава сувлари 

ҳосил бўлади. Саноат чиқиндилари сақланувчи омборларга ташланувчи бу 

саноат оқава сувлари таркибида кўплаб кимёвий ва радиацион ифлослантирувчи 

компонентлар мавжудлиги исботланди.  

